
[ 8७१ 1
বসি । আমাদের জনৈক বন্ধু কৰ্ম্ম কাৰ্য্যের কোন সুবিধা করিতে না পারিয়া ব্যবসা করিতে কৃতসঙ্কল্প হইল। টাকা কোথায় পাইবে । বাটীর পাট্ট বন্ধক দিয়া পটলডাঙ্গায় একখানি মনিহারির দোকান খুলিল। তাহার একজন শূন্তবক্রাদারও জুটিল। দুইজনে পরামর্শ করিয়া জুতার কারবার আরম্ভ করিল। আপনারী কিছুই বুঝে না, সুতরাং, একজন সর্দার মুচি রাখিতে বাধ্য হইল। তাহাদের যাহার যাহা প্রয়োজন হয়, তহবিল হইতে খরচ করিতে লাগিল, ক্রমে মূলধন ফুরাইল। এক পয়সা দেন। পরিশোধ করিতে পারিল না। পরিশেষে দোকান উঠিয়া গেল এবং বাটখানি বিক্রয় হইল। এইরূপ ব্যবসাদারই অধিক ।
এক্ষণে আমরা কি করিব ? যে অবস্থায় বৰ্ত্তমান সমাজ চলিতেছে, সেই অবস্থাই চলিবে,কিস্ব আত্মোন্নতি করিবার জন্য চেষ্টা করা হইবে ? আমরা জমা খরচ বুঝিতে চেষ্টা করিব কি না ? আমরা এগিয়ে যাইতে প্রয়াস পাইব কি না ? গোলামী শৃঙ্খলে হস্ত পদ বাধিয়া সংসারকুপে নিপতিত হইয়া পচিয়া মরিব, তথাপি স্বাধীন হইয়া সুবিমল মুক্ত বায়ুর সংস্পর্শে শরীর স্নিগ্ধ করিব না। আর্য্যবাক্য শুনিব না, চক্ষের উপরে দৃষ্টান্ত হৃদয়ঙ্গম করিব না, তবে আমাদের গতি কি হইবে ? দেখিতেছ না, অগতির গতি রামকৃষ্ণ আপনি শিক্ষা দিতে আসিলেন, তাহার বাক্যও অদ্যাপি কাহারও বুদ্ধিগোচর হইল না ? হায় হায় আমরা বাইব কোথায়? একবার নিজ নিজ অবস্থা ভাবিবারও কি শক্তি নাই ? যদ্যপি না থাকে, ভগবানের কাছে প্রার্থনা করুন, যেন তিনি শক্তি প্রদান করেন। আপনার অবস্থা ভাবিলে, আপনার জীবন খাতাখানা খুলিয়া কৈফিয়ৎ কাটিতে যাইলে, এক অপূৰ্ব্ব প্রকার জমা খরচ দেখিতে পাই । অর্থ সম্বন্ধে জমাস্থলে শূন্ত, খরচের স্থানে অতি খরচ বিধায় দেন,

